
 

 

2 de xuño de 2010 

 

 

ALEGACIÓNS DA CIG ENSINO AO PROXECTO DE DECRETO POLO QUE SE 

ESTABLECE O REGULAMENTO ORGÁNICO DOS CENTROS INTEGRADOS DE 

FORMACIÓN PROFESIONAL 

  

Iníciase a mesa cunha discusión sobre a convocatoria e os prazos para a achega de alegacións, 

pois coincidiron coa realización doutras mesas igualmente importantes na semana pasada. Nesta 

discusión inicial o Director Xeral de Educación, Mira Lema, fixo unha vez máis unha 

demostración de autoritarismo e prepotencia. Entre outras perlas dixo que repetimos as nosas 

achegas da Mesa Sectorial no Consello Escolar de Galicia, obviando que se esta situación se 

produce é nin máis nin menos que pola súa negativa a recoller as cuestións que lles achegamos, tal e 

como lle lembramos. 

 

A CIG-Ensino manifestou o seu desacordo co procedemento da convocatoria. Á CIG tamén lle 

parece unha falta de consideración grave que en todo o curso non se responda aos numerosos 

asuntos que temos presentado na Mesa Sectorial e todo este problema deriva da inexistencia dun 

calendario de negociacións que organice debidamente os temas a negociar, tal e como temos 

demandado. 

 

A CIG-Ensino fai a seguinte valoración xeral deste Regulamento:  

Existen eivas moi importantes neste regulamento orgánico. En primeiro lugar, esquécese 

totalmente que, na actualidade, moitos dos CIFP tamén imparten bacharelato tal como se permitiu 

no seu día e se ratificou posteriormente a peticións dos claustros. Tal como está o R.O. no borrador, 

o bacharelato nin se menciona, non ten cabida na organización do centro e débese regular mentras 

se imparta neles. 

En segundo lugar establécese unha estructura de funcionamento moi xerarquizada e 

burocratizada, máis propia dunha gran empresa que dun dentro docente, que lle resta 

practicamente todas as competencias aos claustros e que vai ser imposible que funcione na práctica 

polas dificultades de elaborar horarios do profesorado e docentro coas horas en común precisas para 

a celebración de todas as reunións previstas (equipos docentes, departamentos, áreas, etc...). A 

división en áreas debería ser só unha cuestión interna do equipo directivo, de reparto de funcións 

entre os cargos, pero sen implicar a todo o profesorado e a toda a estrutura dos organismos do 

centro. 

En terceiro lugar seguimos considerando que é preciso unha modificación da lexislación (Lei 

Orgánica da FP das Cualificacións) para permitir que estes centros teñan un funcionamento 

democrático, evitando que a dirección sexa nomeada polo procedemento de libre designación (o que 

non favorece nin aos propios directores) e que asuma competencias máis propias dun executivo de 

empresa que dun director dun centro docente. 

Por outro lado, hai propostas que non veñen determinadas polo marco lexislativo, senón que son 

achegas da Consellaría, que en nada melloran o documento, é o caso da proposta de distribución de 



 

 

áreas que consideramos que contribúe á burocratización e á atomización, restándolle competencias 

ao claustro. 

Botamos en falta a creación do departamento de Biblioteca, o establecemento da 

reponsabilidade e a elaboración do Plan de Biblioteca dentro do Plan anula do centro, para dar 

cumprimento ao recollido na LOE sobre a incentivación das bibliotecas. 

Como xa comentamos na negociación dos ROCs anteriores, gustaríanos podermos contar coa 

orde de desenvolvemento, para saber como ser van recoller definitivamente determinadas 

cuestións que son de grande importancia no proceso de negociación, como as reducións horarias.  

Respecto de normalización, segundo a lexislación vixente, hai que establecer no regulamento dos 

centros o procedemento para garantir que, como mínimo, o 50% da oferta formativa se imparta en 

galego, cousa que non se fai neste decreto. 

Finalmente a Adminisrtación debe instar a que se realicen as modificacións lexislativas necesarias 

para que a representación do Consello social sexa máis axeitada. 

 

PROPOSTAS CONCRETAS AO ARTICULADO: 

 

 Artigo 2.3 e 2.4, páxina 6  

 

Eliminar  “e de titularidade privada”. 

Defendemos a titularidade exclusivamente pública dos Centros Integrados. Aínda  que na 

lexislación vixente estea previsto que podan existir centros integrados privados, a administración 

non debe nunca propor a súa creación, debe fomentar sempre a rede pública. A Consellaría non 

aceptan a proposta. Soamente adaptarán a redacción ao que recolle o Real Decreto e, por tanto, no 

caso dos privados, dirá: “autorizar”. 

 

 Artigo 4.g): suprimir, estamos en desacordo con que se incentive de calquera xeito a 

emigración. 

 

 Artigo 5.2, páxina 8 
 

Suprimir “e os centros privados concertados que conten coa autorización administrativa para 

tales efectos” 

Estas funcións, sobre todo  a acreditación de competencias, deben ser competencia exclusiva dos 

centros públicos. Debe ser un compromiso da administración non otorgar autorización 

administrativa aos centros privados para as funcións recollidas nestes apartados. A Consellaría di 

que teñen que reproducir a normativa básica e que van ampliar a rede pública. 

 Artigo 5.1b) suprmir desde “así orientación profesional... até imparte docencia”, estamos en 

desacordo con que se recolla no ROC algo que debe ser unha excepción, pois non pode ter 

carácter xeral a contratación de profesionais da empresa. 

 Artigo 5.3. Non se fala da oferta de Bacharelato e nestes centros segue habendo bacharelato, 

haberá que regular esas ensinanzas xa que están no centro. A Consellaría precisa que estes 



 

 

centros son de FP e que as ensinanzas de BAC van continuar, mais que no seu momento, e 

con tempo suficiente, se vai regular a súa extinción nestes centros. Son tres casos, que cada 

vez teñen menos alumnado segundo a Consellaría, en todo caso previamente a inspección 

terá que facer un estudo. Non se recolle nada sobre o BAC porque a intención é que 

desapareza deses centros. Desde a CIG insistimos sobre o tema, en todo caso que se volva 

consultar os centros, como se fixo no seu día. 

 

 Artigo 6, páxina 9 

 

Eliminar este artigo. As áreas deben reconvertirse en responsabilidades dos membros do equipo 

directivo. Esta proposta incrementa a burocratización, atomización e resta competencias ao claustro. 

 

 Artigo 7 
 

Apartado 2, páxina 9 

Incluir un novo órgano unipersoal: xefatura de estudos de formación permanente de adultos. 
Ocuparíaxe da formación en oferta modular para adultos, formación para o emprego etc... A 

Consellaría responde que non vai haber dous xefes de recursos humanos. 

Apartado 3, páxina 10  

Substituir “participación” por “goberno”. O consello social e o claustro son órganos colexiados 

de goberno no seu ámbito e así aparece tamén recollido no artigo 8º. 

 

 Artigo 9, páxina 10 

 

Suprimir este artigo. Burocratízase innecesariamente o funcionamento dos centros. Cada área tería 

que reunirse unha vez ao mes. Imaxinade o que supón iso tendo en conta que, por exemplo, a área 

de formación está formada por todos os departamentos de familia profesional (que xa se ten 

que reunir cada ún tamén unha vez ao mes), o de FOL, o de denamización de línguas e máis o 

equipo de normalización lingüística,  na práctica supón reunir a case todo o claustro unha vez ao 

mes.  

 

 Artigo 10, páxina 11 
 

Apartado 1: Reiteramos que hai que modificar a Lei Orgánica 5/2002 das Cualificacións e a 

Formación Profesional no seu artigo 11 para evitar esta imposición antidemocrática da figura 

do director por parte das Administracións competentes e permitir a elección directa do 

mesmo no propio centro como única garantía do funcionamento democrático dos CC.II. (Na 

universidade, modelo que semella tratar de  reproducir co Consello Social, a elección de Reitor e 

Decanos é directa por todos os sectores da comunidade educativa).  

Apartado 3: Cando o/a vicedirector/a ou a/o xefa/e de estudos teña que exercer a dirección debe ter 

recoñecido ese desempeño a todos os efecto polo que se debe engadir ao final: recoñecéndolle os 



 

 

mesmos dereitos laborais, económicos e administrativos. A CIG pregunta en que situación queda 

o profesorado que foi designado director ao rematar o mandato. A Consellaría responde que iso está 

regulado como para o resto das libres designacións, perde o destino e ten que volver concursar. 

 

Artigo 11º 

Apartado 2,b), páxina 12.. Eliminar “fixar e aplicar........normas aplicables”. A política de 

recursos humanos debe ser competencia das administracións das que dependan os centros. É 

excesivo que sexa o director quen a fixa e aplica xa que ademáis contrata (5.b). Tampouco ten 

que ser o director senón a inspección quen adopte as resolucións disciplinarias referidas ao 

persoal do centro. 

Apartado 5.b),páxina 13. Eliminar. Os contratos teñen que ser realizados pola administración 

competente. 

 

 Artigo 12º, páxina 13 

Apartado 1. Substituir “logo de oídos o claustro de profesorado e o consello social” por “previa 

conformidade do claustro de profesorado e do consello social”. Debe requerirse a conformidade 

dos órganos colexiados de goberno para o nomeamento dos restantes cargos directivos. 

Apartado 2. b) e 2. d) engadir “oído o interessado ou interesada”. A Consellaría responde que 

estudará a proposta. 

Apartado 4, páxina 14. Substituir En caso de ausencia, doenza ou suspensión de funcións das 

persoas responsables dos órganos unipersoais de goberno, faráse cargo temporalmente das súas 

función o profesor ou profesora que designe a dirección do centro, previa conformidade do 

claustro, a quen se lle recoñecerán os dereitos económicos e administrativos correspondentes 

ao cargo. 

 

 Artigo 13, páxina 14 

Substituir o título por: Competencias da vicedirección. 

Suprimir as referencias á xefatura de área no 1º parágrafo. Comezaría o parágrafo: A persoa 

responsábel da vicedirección.  

Semellan excesivas as competencias da vicedirección. Deberíanse eliminar as seguintes 

competencias dos apartados 3, 4 e 5: 3.b) e 3.g) deben ser competencia do coordinador de 

formación do profesorado. 3.c), 3.e) e 3.f) deben ser competencia do coordenador das TICs e 3.h) 

debe ser función do coordinador de programas europeos. 4.a) corresponderíalle á xefatura do 

departamento de relación con empresas. 4.b) e 4.c) deben ser competencias da dirección. 5.b) e 5.c) 



 

 

deben ser competencia da xefatura de departamento de acreditación e probas. A Consellaría 

responde que analizará a nosa proposta, en todo caso sinalan que a vicedirección ten un equipo. 

Artigo 14, páxina 16 

 Substituir o título por: Competencias da xefatura de estudos. 

 Suprimir as referenciias á xefatura de área no 1º parágrafo. Comezaría o parágrafo: A 

persoa responsábel da xefatura de estudos... 

 Apartado 1.a) Cando o/a xefe/a de estudos teña que exercer a dirección debe ter recoñecido 

ese desempeño a todos os efecto polo que se debe engadir ao final: recoñecéndolle os 

mesmos dereitos laborais, económicos e administrativos 

 Apartado 2.c) Eliminar. Non é competencia da xefatura de estudos facer propostas para a 

redacción das programacións. A Consellaría responde que o revisará. 

Artigo 15, páxina 17 

 Substituir o título por: Competencias da secretaría. 

 Suprimir as referencias á xefatura de área no 1º parágrafo. Comezaría o parágrafo: A 

persoa responsábel da secretaría... 

 Apartado 2.e): o Secertario debe ter voto no claustro. A Consellaría responde que pode ser 

un erro, que o van recoller. 

 Apartado 3: tradicionalmente as actividades extraescolares eran competencia de 

vicedirección. Dado que a secretaría manexa os cartos e que vicedirección ten 

encomendadas un montón de tarefas, non é desacertado este cambio que se propón en canto 

á responsabilidade última pero debe crearse a figura de coordenador ou coordenadora de 

actividades culturais, extraescolares e de promoción de ensinanzas que realizaría estas 

funcións. 

 

 Capítulo III: debe renomearse como órganos colexiados de goberno.  
 

 Artigo 16  

Débense fomentar as modificacións lexislativas precisas para establecer unha composición 

máis acaída á realidade galega do consello social dos CIFP.  
En canto ao Consello Social, debería terse contemplado o aumento da representación do propio 

centro de xeito que esta constituise a maioría dos seus membros. 

Apartado c): aprobar o Proxecto Lingüístico de centro. A Consellaría responde que xa está incluído 

no Plan Funcional do centro. 

 

 Artigo 17, páxina 19 



 

 

Apartado 3.d) Engadir: Elexir representantes do profesorado no consello sociale no equipo de 

normalización e dinamización da língua galega e a comisión que elaborará o Proxecto 

Lingüístico. A Consellaría responde que o revisará. 

Apartado 3.f): Coñecer as candidaturas á dirección e os seus proxectos, emitir informe con 

carácter previo aonomeamento do director ou directora e ratificar as propostas de nomeamento e 

cesamento dos membros do equipo directivo. 

Engadir novo apartado 3.g): Aprobar o proxecto lingüístico de centro e o Programa de 

promoción da lingua galega. 

 Artigo 18, páxina 20 

Apartado 4. Substituir: Neste último caso, a presidencia realizará a convocatoria no prazo 

máximo de quince días, contados desde o seguinte día a aquel no que se presente a petición. A 

sesión celebrarase como máximo no prazo de vinte días contados desde o día seguinte á entrega da 

petición de convocatoria. Os prazos propostos de vinte días e un mes respectivamente son 

excesivos. 

 Artigo 19, páxina 20 

Apartado 3. Substituir: nas actas en lugar de recoller “asuntos principais”, que se substitúa por 

“deliberacións principais”. 

 

Capítulo IV. Órganos de coordinación: 

Biblioteca: 

Para nós desde logo unha cuestión central que haxa unha persoa responsábel de biblioteca 

con redución horaria, redución que haberá que establecer en función do número de usuarios 

da biblioteca (fundamentalmente profesorado e alumnado). 

 

 Dentro dos ROCs debe contemplarse un plan de biblioteca que fixará obxectivos 

curriculares, un plan de fomento de lectura e un plan de apoio á aprendizaxe, que deberán 

ser incluídos no (Proxecto Educativo do Centro) Plan e na memoria anual do centro. 

 Debe crearse o departamento de Biblioteca (capítulo IV órganos de coordinación) con 

dotación orzamentaria propia, como calquera outro departamento didáctico, (debería 

ser un 10% do orzamento total do centro). Deberán contar cun fondo documental 

adecuado e actualizado así como con instalacións e equipamentos apropiados as súas 

funcións, que aseguren o libre acceso aos fondos por parte dos/as usuarios/as.  



 

 

 A biblioteca deberá contar con fondos bibliográficos, fonográficos, videográficos e 

material didáctico en galego aplicábel a diferentes áreas.  

 O departamento de biblioteca contará cun equipo constituído por profesorado dos diferentes 

departamentos. 

 Crearase a figura do responsábel de biblioteca, que deberá ter unha redución horaria 

axeitada, como a que se propón para as xefaturas de departamento, de entre 3 e 6 horas. 

 Contemplarase o funcionamento en rede das bibliotecas escolares, a nivel municipal, 

comarcal e nacional 

A Consellaría responde que teñen que van incluír a coordinación da biblioteca coas funcións que lle 

correspondan. O resto das propostas recolleranas soamente se o consideran necesario. 

 Artigo 21º, páxina 21 

Apartado 1. Engadir: Os xefes ou as xefas dos departamentos referidos no artigo 7º ser´ñan 

nomeados pola dirección do centro  a proposta do departamento o que comunicará á xefatura 

territorial da Adminisración competente. 

Apartado 5. Engadir:  En caso de ausencia prolongada da xefatura de departamento, a dirección 

designará un membro do departamento para desenvolver as súas funcións que terá dereito a todos 

os emolumentos correspondentes ao desempeño das súas funcións e recoñeceráselle para todos 

os efectos administrativos. 

 

Engadir un novo apartado 6: Ás xefaturas de departamentos corresponderalles unha 

redución de horario lectivo de entre 3 e 6 horas en función do número de docentes que 

compoñan o departamento, agás no caso dos departamentos unipersoais en que a redución 

será dunha hora. 

 

 Artigo 22º, páxina 22 

 

Apartado 1.d) Eliminar. A incorporación dun catedrático non debe supoñer o cese dun xefe ou 

xefa de departamento nomeado por catro anos. 

 Artigo 24, páxina 23 

Suprimir o artigo 24 e incluir as competencias que contempla no artigo 26.  

 Artigo 25, páxina 23 

Darlle a este artigo a mesma redacción que ten o artigo 30 do R.O das Escolas de Artes. 

Daquel Roc Falta o seguinte: 



 

 

1. A coordinación do equipo de dinamización da lingua galega será desempeñada por un docente, 

preferentemente con destino definitivo. 

2. A persoa coordinadora será nomeada pola dirección por proposta dos.compoñentes do equipo de 

dinamización da lingua galega, desempeñará as súas funcións durante catro anos, renovables, se é o 

caso, e cesará ao final dos mesmos ou cando se dea algunha das circunstancias contempladas no 

artigo 22º deste regulamento. 

3. i) Colaborar coa dirección e a xefatura da área de Formación na redacción do proxecto de 

dinamización da lingua galega 

E engadir: 

- Ao final do apartado 3. i): Este plano deberase especificar, cando menos: 

a) Medidas para potenciar o uso da lingua galega nas actividades do centro. 

b) Proxectos tendentes a lograr unha valoración positiva do uso da lingua propia e a mellorar 

a competencia lingüística dos membros da comunidade educativa. 

Novo apartado). Elaborar e dinamizar un plano anual de actividades tendentes á consecución dos 

obxectivos incluídos nas propostas anteriores.  

A Consellaría responde que igualarán os dous ROCs. 

 Artigo 26, páxina 24 

Apartado 1. Engadir ao final do parágrafo: Nos centros nos que se impartan ensinanzas de 

bacharelato, constituiranse tamén os departamentos didácticos correspondentes ás materias 

do bacharelato segundo o contemplado na legislación vixente para os IES. 

Apartado 2.a). Substituir: Proporlle á xefatura da área de formación… por Proporlle á xefatura 

de estudos… 

Apartado 2.b). Suprimir a última liña: ..e de acordo coas directrices xerais establecidas pola 

área de formación. 

Apartado 2.e). Substituir: Proporlle á xefatura da área de formación… por Proporlle á xefatura 

de estudos… 

Apartado 2.f). Substituir: ..e proporlle á xefatura da área de calidade, innovación e orientación 

profesional as actividades de formación… por ..e proporlle ao coordinador ou coordinadora de 

formación do profesorado as actividades de formación… 

Apartado 2.g). Substituir: ..e proporlle á xefatura da área de calidade, innovación e orientación 

profesional a inclusión de posibles emprendedores… por ..e proporlle  á xefatura de 

departamento de información e orientación profesional a inclusión de… 



 

 

Apartado 2.h) Substituir: …enviar o proxecto definitivo á secretaría do centro…  por  … enviar o 

proxecto definitivo ao coordenador ou coordenadora de actividades culturais, extraescolares e 

de promoción de ensinanzas. 

 Artigo 29 

Apartado 3.m), páxina 28. Suprimir este apartado. Non ten sentido esta competencia para este 

departamento, sería unha competencia de xefatura de estudos. Débese incluír tamén o labro de 

orientación didáctica e formativa.  

 Artigo 30º, páxina 28 

Apartado 1. Substituir: …, por designación da dirección do centro,.. por …nomeado pola 

dirección a proposta do departamento.. 

Apartado 2. Engadir: (TIC), de programas europeos, de actividades culturais, extraescolares e 

de promoción de ensinanzas e a persoa coordinadora do equipo de normalización e 

dinamización da língua galega. Estes dous coordinadores tamén deben formar parte deste 

departamento que actúa a xeito da actual comisión de coordinación pedagóxica. 

Apartado 3. Engadir novo epígrafe f): Realizar o seguimento da aplicación do proxecto 

lingüístico do centro e do Programa de promoción da língua galega. Este departamento de 

coordinación debe ter esta competencia. 

 Artigo 31, páxina 29 

 

Apartado 1. Substituir: …, por designación da dirección do centro,.. por …nomeado pola 

dirección a proposta do departamento.. 

 Artigo 32, páxina 30 

Apartado 1. Substituir: …, por designación da dirección do centro,.. por …nomeado pola 

dirección a proposta do departamento.. 

Apartados 2.c) e 2.d). Substituir: Proporlle á xefatura da área de calidade, innovación e 

orientación profesional a composición…  por … Proporlle ao claustro para a súa aprobación a 

composición…. 

 

 



 

 

 Artigo 33º, páxina 31 

Substituir en todo o decreto: Equipo de dinamización da língua galega por Equipo de 

normalización e dinamización da língua galega. 

 

Apartado 1. Substituir a composición: a )  Tres representantes do profesorado, por proposta do 

claustro. b ) Dous representantes do alumnado, por proposta da xunta de representantes deste 

colectivo. Por: a) Un profesor ou profesora de cada departamento. b) Cinco representantes do 

alumnado...” 

 

Apartado 3. Engadir ao final: Os membros do equipo de dinamización da lingua galega serán 

nomeados pola dirección de acordo co claustro de profesores. 

  

Apartado 4.b). Engadir: b ) Deseñar a planificación da normalización lingüística do centro con 

un  programa anual de promoción da lingua galega para o logro dos obxectivos previstos no 

proxecto educativo.  

 

Apartado 4.c). Substituir: c ) Presentarlle á dirección o orzamento de investimento dos recursos 

económicos que lles sexan asignados para a súa aprobación no consello escolar. Por  “ Presentarlle 

ao claustro para a súa aprobación o orzamento de investimento dos recursos económicos que lles 

sexan asignados. 

 

Engadir novo apartado 4.d): Fomentar o uso da lingua galega. 

 

Engadir novo apartado 5. A administración educativa asegurará a formación permanente dos 

membros do equipos, fundamentalmente no ámbito sociolingüístico.  

 

Engadir novo apartado 6:  Os Equipos de normalización e dinamización lingüística contarán, 

amais das axudas que reciban da Consellaría de Educación, cuns orzamentos igual que o resto 

dos departamentos.  

 

Engadir un novo apartado 7: Para o exercicio das súas funcións aplicaranse as seguintes 

reducións horarias lectivas: Unha hora a todos os integrantes do Equipo de normalización e 

dinamización para a realización das reunións pertinentes, un mínimo de tres e un máximo de 

seis horas para o coordinador ou coordinadora do equipo en función do número de alumnos 

do centro. 

A Consellaría responde que o van unificar coa redacción do ROC de Artes, tendo en conta a 

singularidade dos centros. 

 Artigo 34º, páxina 31 



 

 

Apartado 1. Substituir: …dirixida e coordinada pola xefatura da área de administración e 

xestión… por  …dirixida e coordinada pola secretaría… 

Apartado 2. Substituir: …estará composta polo xefe ou xefa da área de administración e 

xestión… por  … estará composta polo secretario ou secretaria… 

 Artigo 35, páxina 32 

Apatado 2. Substituir: .. será nomeada pola dirección, a proposta da xefatura de área 

correspondente… por .. será nomeada pola dirección, a proposta do claustro… 

Engadir un novo apartado 4: Para o exercicio de cada coordinación corresponderá unha 

redución de 3 a 6 horas lectivas. A Consellaría responde que non o van recoller. 

 

 Novos artigos propostos, páxina 35: 

Engadir un novo artigo 39º: Funcións do coordenador ou coordenadora de actividades 

culturais, extraescolares e de promoción de ensinanzas.  

 Artigo 41º, páxina 35 

Substituir o primeiro parágrafo por: En cada ciclo formativo  a dirección, logo dun informe 

da xefatura de estudos, designará as tutorías de ensinanza e de formación en centros de 

traballo. Na nosa opinión a titoria de material é innecesaria, e as súas funcións (artigo 42º.3) 

debían corresponderlles aos departamentos de familia profesional. 

 Artigo 42, páxina 36 

Apartado 1.c). Suprimir. A elaboración das programacións debe ser competencia dos 

departamentos de familia profesional que enviarán a copia que corresponda a cada titor e non á 

inversa. 

Apartado 3. Eliminar 

 Artigo 44.8: hai un erro debe eliminarse a referencia ao punto 6, non é un ingreso. 

 Artigo 45.3.h), engadir a aprobación do Plan de Promoción da Lingua galega. 

 

 Artigo 47, páxina 41 



 

 

 

Apartado 3. Substituir por: O proxecto lingüístico de centro será elaborado por unha 

comisión nomeada polo claustro por proposta do departamento de calidade e innovación, da 

que formará parte a persoa coordinadora do Equipo de normalización e dinamización da 

lingua galega e será aprobado polo Consello Social, para a súa inclusión no plan funcional. 

Engadir un novo apartado 4. O proxecto lingüístico recollerá que, como mínimo, o 50% da 

docencia será impartido en galego. 

 Artigo 48. 

Apartado 3. Substituir por: O proxecto lingüístico de centro será elaborado por unha comisión 

nomeada polo claustro por proposta do departamento de calidade e promoción das ensinanzas, da 

que formará parte a persoa coordinadora do Equipo de normalización e dinamización da lingua 

galega e un membro de cada departamento non unipersoal (linguas) e será aprobado polo Consello 

Social pasando a formar parte do Plan funcional do centro. 

 

 Artigo 51, páxina 42 

 

Apartado 3: A CIG é contraria á impartición de accións formativas con horas extra do 

profesorado polo que defende a supresión da adicional primeira apartado 2 da Lei Orgánica 

5/2002 e demanda que, en todo caso non se aplique. Todas as accións formativas impartidas 

terán que estar incluidas no horario normal do profesorado. 

Apartado 51.4. eliminar. Estamos en completo desacordo con que se recollan estas propostas que 

poden conducir á desregulaciòn das condicións de traballo do profesorado. 

 

 

VARIOS 

Presentados na Mesa de 2 de xuño de 2010 

  

Ao finalizar a Mesa do día 2 de xuño a CIG-Ensino presentou os seguintes varios: 

 

1. Calendario Escolar: reclamamos que se nos informe de como queda finalmente o 

calendario escolar, xa que se quedou de estudar se se aceptaba a proposta de atrasar as datas 

de inicio do curso ou de cambiar o período non lectivo de Semana Santa. En relación con 

este tema a Consellaría respondeu na Mesa de 3 de xuño concretando que o curso se iniciará 

o 10 de setembro en Primaria e o 17 de setembro en Secundaria, o que, xunto co 

recoñecemento do carácter festivo do mércores de Cinza, dá lugar a 175 días lectivos. 

 

2. Rexeitamos a actitude do inspector Fraga Boullosa que, ante un conflito nun centro por 

mor da retirada do boletín de Normalización Lingüística do seu taboleiro de xeito 

unilateral por parte director, o inspector envía por escrito a súa opinión que, por un lado 

contribúe a avivar o conflito no centro e, por outro, é unha invitación ao autoritarismo e á 



 

 

persecución dos compañeiros e compañeiras de centro ante a presunción de que o que vaian 

facer poida ser presumibelmente irregular. Imos presentarlle un escrito ao Conselleiro para 

que se retire este escrito. 

 

 

3. Esiximos que se envíen instrucións aclarando que o Decreto 79/2010 de Plurilingüismo 

de Galicia, aínda que estea en vigor, non é executábel nos centros até o curso que vén, 

do contrario entraría en colisión co Proxecto Educativo de Centro e co Proxecto Lingüístico 

de Centro, documentos que están en vigor até o final de curso o 31 de agosto. Que se aclare, 

especialmente para o centro concertado de Lugo en que se está informando de que o Decreto 

xa se pode aplicar e onde a inspectora Manuela López Besteiro conduciu mal a situación. 

 

Sobre estes dous últimos temas podedes consultar a seguinte nota de prensa: Ligazón  

 

Podes consultar os borradores nas seguintes ligazóns:  
 

1. ROC de escolas de arte e superiores de deseño 

2. ROC de CIFP 

3. Borradores de novos ciclos de FP:  

- CM en instalacións de telecomunicacións 

- CM en produción agropecuaria 

- CM en produción agroecolóxica  

- CM en xestión administrativa 

- CS en administración de sistemas informáticos en rede 

- CS en axencias de viaxes e xestión de eventos 

- CS en deseño en fabricación mecánica 

- CS en guía, información e asistencia turísticos  
 

http://www.cig-ensino.com/ver.php?nav=2975(0).
http://dl.dropbox.com/u/2801680/Mesa%20ROC%20CIFP%20e%20outros/ROC%20Escolas%20de%20Artes.pdf
http://dl.dropbox.com/u/2801680/Mesa%20ROC%20CIFP%20e%20outros/ROCCIFP_para_mesa_sectorial_v1_10_05_2010.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CM_Instalacions_de_telecomunicacions.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CM_Produccion_agropecuaria.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CM_Producion_agroecoloxica.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CM_Xestion_administrativa.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CS_Administracion_sistemas_informaticos_rede.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CS_Axencias_de_Viaxes_e_xestion_de_eventos.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CS_Dese%C3%B1o_fabricacion_mecanica.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CS_Guia_informacion_e_asistencias_turisticas.pdf

